
UDAL ERAIKINETAKO GARBITZAILEEN SOLDATA ARRAKALARI ET  A LAN  
BALDINTZE  I   BURUZKO   KONTROL MOZIOA  

Olaia  Duarte  Lopezek,  EH  BILDU  udal  taldeko  zinegotziak,  Udalbatzaren  Organo
Araudiaren  98.  artikulua  oinarri,  mozio  hau  aurkezten  du  Udalbatzan  azter  dadin.
Mozioa  2023ko uztailaren  17an Zerbitzu  Orokorren  Batzordean  aztertutako
interpelazioaren ondorioa da.

JUSTIFIKAZIOA

Udal  Eraikinak  Garbitzeko  Zerbitzua  osatzen  duten  langileek  (sektore  horretan  184
emakume inguru daude) hilabeteak daramatzate jasaten duten lan-prekarietatea salatzen:
ekipamendu  eskasa,  kontziliazioa  oztopatzen  duten  ordutegiak,  aldi  baterako
kontratazioak, soldata-arrakala, lan-osasuneko arazoak eta abar. Bizi duten egoera behin
baino gehiagotan helarazi diete Udal  Gobernuko ordezkariei,  azkeneko aldiz  apirilean
egindako bileran.

EH Bildu udal taldetik ere, 2022tik saikaerak egin ditugu Udal Gobernuak atera behar
zituen pliegoak hobetzeko eta langileen lan baldintzen hobekuntza bermatzeko. Baina,
Udal Gobernuak 2023ko otsailean ateratako lizitazioak hutsune ugari ditu. 

Iazko  urrian,  Udaleko  Langileen  Batzordea  eta  Donostiako  Berdintasun  Kontseilua
zerbitzuan egindako murrizketen aurka agertu ziren, eta kezka adierazi zuten onartutako
baldintza  orriek  zerbitzu  horretako  langileen  lan  baldintzetan  eragiten  zuten
prekarizazioagatik. Gainera, 2022ko urrian, Udalbatzak mozio bat onartu zuen, baina ez
da inoiz bete. Izan ere, zerbitzuaren inguruko genero azterketa bat egitea onartu zen eta
gaur gaurkoz ez dugu horren berri, nahiz eta langileen ordezkariek ere eskatu duten. 

Sektoreko lan baldintzak hobetu beharrean, Udal Gobernuak kontratuaren lizitaziorako
baldintza plegunak onartu eta argitaratu dituenean, zerbait harrigarria egin du: aurreko
baldintzekin alderatuta (2018), 2. sortari atxikitako udal eraikinetan, langileen baldintzak
eta zerbitzuaren kalitatea hobetu beharrean, kontrakoa egin da; hau da, zerbitzu orduen
kopurua  murriztu  egin  da.  Eta,  logikoa  denez,  lan  orduak  murriztuta,  langileen  lan
baldintzak ere okertzen dira (lan bera egin behar dutelako ordu gutxiagotan) eta udal
eraikinen garbiketa ere bai

Gainera,  Udal  Gobernuak  onartu  dituen  pleguek  subrogatutako  langileen  eta  2023ko
otsailaz geroztik  zerbitzuan sartu  direnen arteko soldata arrakala handia ahalbidetzen
dute. Horrela, FCC enpresaren hitzarmen kolektiboari atxikitako langile batek 1.598,647
euro kobratzen ditu,  astean 35 orduz lan eginda.  Gipuzkoako hitzarmen sektorialaren
barruko  lizitazio  berriaren  ondoren  kontratatutako  langile  batek,  berriz,  1.180,97  euro

kobratzen ditu, lan bera eginda. Hileko soldatan dagoen alde horri beste batzuk gehitzen
badizkiogu,  urtean  5.200  eurotik  gorako  aldea  dago,  langileen  artean,  lan  bera
egiteagaitik. 

Sindikatuek  ohartarazi  dute  lan  araudia  ere  urratu  dela,  abenduan  eta  urtarrilean
kontratatutako langileei Gipuzkoako hitzarmena aplikatuta, enpresa hitzarmena aplikatu
beharrean.  Gainera,  gogorarazi  behar  da  enpresa  hitzarmenak  aurreraeragina
baimentzen duela 2026/10/01 arte, eta, beraz, Udal Gobernuak zaindu eta exijitu egin
beharko luke langileek hari atxikitzeko duten eskubidea. Bestalde, bajan dauden langileen
kasuan,  enpresa  hitzarmenaren  bidez  kontratatutakoek  %80  kobratzen  dute,  eta
Gipuzkoako  hitzarmenaren  bidez  kontratatutakoek,  berriz,  %75.  Galdera  egiten  diogu
geure buruari non geratuko den langileei gutxiago ordainduz aurreztutako "soberako" diru
publikoa;  izan  ere,  Udalak  orduko  prezio  bera  ordaintzen  dio  enpresari,  langilearen
hitzarmena edozein dela ere (28,45 euro orduko, Gobernu Batzordearen 2022/12/13ko
erabakiaren arabera).

Pleguak ikuspegi teknikotik ez betetzeari dagokionez, langileen ordezkariek behar bezala
egiten ez diren gorabeherak eta kudeaketak helarazi dituzte. Adibidez, baldintza agiriko
19.  orrialdean  argi  eta  garbi  adierazten  da  erregistro  informatikoa  erabiltzen  duen
fitxatzeko sistema enpresa esleipendunaren jabetzakoa izango dela eta ez duela loturarik
izango Udalarekin. Gaur egun, langileek Udaleko telefono finkoen bidezko dei sistema bat
erabiltzen dute fitxatzeko, eta hori baldintza agirian jasotakoaren kontra doa. Langileen
identifikazio txartelen sistema, lan ordutegian arropa eta materialak jasotzea, garbiketa
produktuen erabilera eta toxikotasuna kontrolatzeko etiketak jartzea... horiek guztiak ere
ez dira betetzen. 

Orain arte aipatutakoa salatzeko, manifestazio bat egin zuten garbitzaileek maiatzaren
bukaeran. Hala ere, batzordean Udal Gobernuko bi ordezkarik adierazi zuten bezala, ez
dute ulertzen garbitzaileen lan baldintzak hobetzea eta ikuskatzea haien eskumena denik
eta ez dute pleguen aplikazioan arazorik ikusten. Hori bai, baiztapen horiek egiteko ez da
inolako ikerketarik edo lanik egin. 

Ezin  da  onartu  udal  gobernu  honek,  zerbitzu  publikoak  azpikontratatzeko  politikaren
ondorioz, dirua aurreztu nahi izatea emakume horien lan baldintzen kontura, kolektibo
feminizatu hori are gehiago prekarizatuz eta sektorean bertan arrakala sortuz (gogoan
izan Udalak orduko prezio bera ordaintzen diola enpresari, kontuan izan gabe zein den
ordu horretan lanean aritu den garbitzailearen soldata,  eta soldata baxuarekin, beraz,
enpresa  irabazle  ateratzen  da).  Era  berean,  arduragabea  da  jarraipenik  ez  egitea,
baldintza agiriak betetzen diren jakiteko eta langileek salatutako gorabeherak ikertzeko.

Hortaz, azaldutako egoera kontuan hartuta, behean sinatzen duen zinegotziak honako
MOZIO hau aurkezten du:

KONTROL MOZIOA

1.-  Udalbatzak hertsatuki eskatzen dio Udal Gobernuari joan den astelehenean udal
eraikinetako garbitzaileekin egindako bileran langileek helarazitako kezkak konpontzeko
neurriak har ditzala. 

2.-   Udalbatzak hertsatuki  eskatzen  dio  Udal  Gobernuari  bitartekari  lana  egin  dezala
empresarekin,  langileen  soldata  arrakala  gainditzeko  eta  garbitzaile  guztiek
desberdintasunik gabeko lan baldintza duinak dituztela bermatzeko. 

3.-  Udalbatzak hertsatuki eskatzen dio Udal Gobernuari 2022an Udalbatzak onartutako
kontrol mozioak eskatzen zuen genero txostena partekatu dezala udal talde guztiekin eta
udal eraikinen garbiketa zerbitzuko ordezkari sindikalekin.

Donostian, 2023ko uztailaren 21ean

Olaia Duarte López

EH Bildu udal taldeko zinegotzia

